
Primera carta del apoéstol
San Juan

Lapalabra de vida

1 Anto cajc chati cuar echi itquey ojcor isat ba
acu cuihsuro. Isat eyat tewic rahjacro. Eyan ijmar
ub cut itchacro. Yaji wahitchacro. Ijmar at cut
ey butajacro. Isat ey ojcor cuihsuro. Eya Sir
owar etiti ohbac it ayqueyro. Jesucristo eyan eyro.
Eyat Sir bitdratara, ictr ydjctara ehcuro. 2 Sir owar
etiti ohbac it ayquey Jesucristoan uwat wahitin acu
sibar ji cajc uch cutar wijacro. Wicayat isatan ey
itchacro. Etar ey ojcor uw quin ehcuro. Ey ojcor
tewro. Sir owar etiti it ayquey Jesucristo récaram
echi Sir owdr, Tet owar itro. Etara isat istin acu
sibar ji cajc uch cutar wijacro. Isatan ey istir car
ba acu cuihsuro. 3 Isat itchaquey ojcor, tewic
rahjaquey ojcor ba quin ehcuro. Ba is owar tan
wan itayta acu ehcuro. Isan Sir jor, Tet chor tan
wan itro. Isan ey waquich Jesucristo jor tan wan
itro. Isan Sir jor, Jesucristo jor tan wan itir eyta ba
cat eytais owdr tan wan itayta acu cuihsuro. 4 Carit
uchan ba acu cuihsuro. Isan ahnian caba rehquin
acu cuihsuro.

Dioses Luz
5 Jesusat is quin ehcujacan uchan eyro. Isat
acsar ba quin ehcunro. Siran ura wiqueyro. Uw
quin ura wicayat eyin ur icar cuanir éytaro. Siran
cuan ayqueyro. Ur ayro. Ur ayan cuit etar Siratra
ay batra yajtiro. Biyinat ay bar yajcayat, eyin ur

icar tinjacan wanro. Siran cuan ayquey etar ur
icar tinjacan wanra batro. Ay batra ydjtiro. 6 Is ur
icar tinjac éytaan wan isat ay bar yajca rabar “Asan
Sir jor tan wan itro,” wacayat, tewyat sinro. Ay
yajti rehquit, tewyat sinro. 7 Cuatan Siran cuan
ayqueyro. Ay yajcaro. Sirat ay yajquir eyta isat cat
eyta yajcayat, isan rahra rahra tan wan itro. Etar
cat isat Sir tayar yajac sicor tayar bar jacaro. Sir
wacja Jesus chinir ab bijac cuitar Sir tayar tunjacro.
Etar isan sicor tayar bdr jacaro. 8 Biyatan “Ajat
Sir tayar yajtiro,” waquictara, tewyat sinro. Uni
wati cuar, imat sehwat uni tewro. Eyin ur cut
uni queney istitiro. Etar eyta tewro. 9 Cuatdn
isat bucoy, bucoy tayar yajaquey Sir quin bahnac
ehcwayatan, Siratan is cayar ydjtiro. Yajcata ey ya-
jcayqueyra. Sicor tayar bar jacayqueyra. Etar is urdn
sicor ay chdcayqueyra. 10 Cuatdn Sir imat waquit:
“Uw bahndaquinat ay bar yajacro,” wacaro, Sirat.
Eyta cuar uwat “Isat ay batra yajtiro,” wacata Oraro.
Eyta wacayat, Sir wajacan uni wati sihwaro. Isat
eyta wdctara, Sir chihtd is ur icari batro.

2

Cristo, nuestro abogado

1 Ajat ba sehnacro. Baatan ur ay bar yajti acu
ba ac uch cuihsuro. Eyta cuar ur ay bar ya-
jquitara, Jesucristoat Tet quin is cuitar wacataro.
Jesucristoat Sir ub cahmor bahnac ay ydjqueyat
is cuitar wacataro. 2 Eyan isat Sir tayar yajac
tunin acu chinjacro. Eyta cuar is istir binati tayar
yajaqueya tunin acu chintiro. Uw bahndquinat Sir
tayar yajaquey tunin acu chinjacro. 3 Isat Sir

chihtd ydjctara ijmar ura cutar Siran it sthwataro.
4 Biyinat “Ajat Siran itro,” waqui cuar, Sir chihtd
yajti cudcayatra tewyat sinro. Eyin ur icar Sir
chihtd cdtiro. 5> Cuatdn biyinat Sir chihta yajcdyatan
éyinatan Sir sehnacro. Sir sehndr yajquic caba
sinro. Eyta yajquir sihwataro: “Isan Sir jor cui-
iti itro,” sihwataro. 6 Istiyat “Sir jor cuiiti itro,”
wacaro. Biyinatan eyta wacayat, éyinatan ur ay
yajcataro. Jesusat yajac eyta yajcdtaro.

Elnuevo mandamiento
7 As iwoquinu, chihtd baat yajquin acu ajat
cuihsuc awan bini batro. Cahmor im eyro.
Récaram ba quin ehcujaqueyan uchan im eyro. Baat
chihtd uchan récaram bar rahjaquinro. 8 Eyta cuar

chihtd uchan ba acu awan binan wanro. Etar
ba ac cuihsuro. Chiht uchan Jesucristoat ay yaj-

caro. Baat cat ay yajcdy yinjacro. Chéycara cutar
tinjac cajc cutar uwat récaram rahjac chihta yajti
Cudcayat cat, éytaan wan ay bar rehjecro. Ahra
rahsa cuan bir eyta cajc cutar cat éytaan wan ay
rehc bicaro, uwat récaram rahjac chihta yajquic
rehquit. Uwat cajc bahnac cutar uch chihta rah-
cyat, uni quen cuanjacan wanro. 9 Istiyat waquit:
“Cuanir cuitar yajquir eyta ajat éytaan wan ur ay
yajcaro,” wacaro. Eyta wac cuar rabin quehsuro.
Biyatan rabin quehsuyat, ur ay yajtiro. Cuanir
cuitar yajcata bin eyta eyat eyta yajtiro. Tinjac
cutar yajquir eyta eyat éytaan wan ay bar yajcaro.
10 Cuatén biyatan rabin sehnactar cuanir cuitar
yajquir eyta eyat éytaan wan ur ay yajcaro. Etar ey
chihtd cut cahujin quin ay bar yajc dytiro. 11 Cuatan
biyatan rabin quehsuctara tinjac cutar yajquir eyta

eyat cat éytaan wan ay bar yajcaro. Eyat ay ya-
jquic sintiro. Ayra ydjcajatro. Ub bar chaquir eyta
eyin éytaan wan urd bar jajacro, ur ay bar yajquic
rehquit.

12 Ajat siwjaquinu, ba ac uch cuihsuro. Baat
ay bar yajac tdyaran Jesusat tunjac etar cuihsuro.
13Bihtinu, ba ac uch cuihsuro. Anto cajc chati cuar
echi itquey, baatan ey itchac etar cuihsuro. Anto
sibijinu, ba ac uch cuihsuro. Ba Sir sasaro. Etar
ay bar yajc ayquib ria cdtiro. Eyta rehquit ba ac
cuihsuro. 14 Ajat siwjaquinu, Siran Tetan baatdan it
binro. Eyta rehquit, ba ac uch cuihsuro. Bihtinu,
anto cajc chati cuar echi itquey baatdan it binro.
Eyta rehquit, ba ac uch cuihsuro. Anto sibijinu,
baat Sir chihtd wacati ay cdjacro. Sir chihta ba ur
icatro. Baatan ay bar yajc ayquib ria catiro. Eyta
rehquit, ba ac uch cuihsuro.

15 Cajc cuitar ur ay bdr eyin chihtd racar rehti
jawi. Ur ay bar éyinat yajquic eyta baat cat eyta
yajca racar rehti jawi. Biyinatan cajca cutar ur
ay bar eyin chihtd racar rehcayat, éyinatan Siran
Tetan sehnac batro. Biyinat ur ay bar binat yajquic
eyta yajca racar rehcayat, éyinatan Siran Tetan
sehndc batro. 16 Cajc cutar ur ay bar eyin chihta
Sirayi batro. Cajc uch cutar imarinayro. Cajc uch
cutar bin ur ay bar bin tuchtaro. Imar sibaratan
bitara yaj cun réhctara eyta yajcaro, imdar ahni
rehquin acu. Imar ub cutar itquey imadraya secua
racatro. Uwat imar ojcor caran tahnac sihwayta
acu bahnac sécuaro. Uwat eyta yajquin acu Sirat
aytiro. Cajc cutar bin ur ay bar binat eyta ya-
jcaro. 17 Cajc uch bahnac bahndyqueyra. Cajc

uch cutar uwat sibar cut icur yaj cun rehquey ey
cat bahnayqueyra. Icuran biyan racar rehquey
ey cat bahnac bahnayqueyra. Uwat imar ojcor
caran tahnac sihwayta acu sécuajaquey bahndac
bahndyqueyra. Cuatdn biyinatan Sir chihtd yaj-
cayat, eyin bahnda bareyra. Saca bareyra. Sir jor etiti
itayqueyra.

Laverdady la mentira

18 Ajat baan sehnacro. Ahra cabar tinic cab bar
cucaro. Baatan uch chihta bar rahjacro. Cristo
quehsuquib yehnata ey rahjacro. Ahra Cristo
quehsuquin to yinjacro. Cristo quehsuquin to
yinjac etar, isat ititan, cabar tinic cab bar cu-
caro. 19 Cristo quehsuquin is owdr sécuajaquinro.
Eyta cuar ahra bar waa béjecro. Is owar sécuajac
cuar, isat sihwac eyta éyinatra eyta sihwatiro.
Isat sihwar eyta sihwajaquir waquit, is owar itata
binro. Eyta cuara waa bejec étarwan isat ititan,
isat sihwar eyta éyinat éytara sthwatiro. 20 Jesusat
Sir Ajcan Camur Eya ba ur icar chajacro. Ba ur
icar Sir Ajcan Camur Eya chajac rehquit, biyan
unitara, biyan uni bdrtara baat ey itro. 21 Baatan
uni sinti étari cuihsutiro. Uni sinjac etar cuih-
suro. Baat itit cat chihtd uni queney sicatra
tewyat batro. Baatan eyta it etar ajat cuihsuro.
22 ;Biyan sucuar téwquibca? Biyatan “Jesusan Sirat
Cara Ayin Wajaquin eyi aytiro,” wacdyatan, eyan
sucuar téwquibro. Biyatan eyta wacayat, Cristo
quehsuro. Eyatan Tet cat, wacja cat quehsuro.
23 Biyinatan “Jesus Sir waquij bar,” wacdyatan, Tet
ur eyin icari batro. Cuatan biyinatan “Jesusan Sir
waquijré,” sihwayatan Tet urd eyin icatro. 24 Eyta

bira baatan chihta cdjaquey im ey tamo ba ur icar
sihwawi. Chiht ey waca teti jawi. Baatan eyta
Wacati Cudcayatan, Sir waquij joran cuiiti itayqueyra.
Tet ima jor cat cuiiti itayqueyra. 25 Jesucristoat is
quin eyta wajacro. Isan Sir jor etiti ohbac itata,
wajacro.

26 Cahujinat ba cayar yajca racar rehc eyin ojcor
eyta cuihsuro. Baat ey ojcor istayta acu eyta
cuihsuro. 27 Cuatdn Jesucristoat Sir Ajcan Camur
Ey ba ur icar chajacro. Eya ba ur icar rehcayat
baat siwquin istiya tayotiro. Sir Ajcan Camur Eyat
ba bahndc siwro. Eyat uni siwro. Tewyat siwtiro.
Cristo jor cuiiti itin siwjacro. Eyta bira Jesucristo
jor cuiiti ituwi. 28 Ajat baan sehnacro. Acsar
cat Jesucristo joran cuiiti ituwi. Jesucristo sicor
wicayqueyra. Ey wicayat, ba ahni rehcayta acu, ey
jor cuiiti ituwi. Ehur bar jacayta acu ey jor cuiiti
ituwi. 29 Baat {titan, Jesucristoat Sir ub cahmor
bahndc ay yajcaro. Eyta cuacayat uch cat sinataro.
Sir ub cahmor bahnac ay ydjqueyinan Sir sasaro.

3

Hijos de Dios

1 Uch sihwawi, Siratan Tetatdn isan sehnacan
cuitro. Is sehnd reht isan Sir ima sasa awuro.
Isan Sir sasaro. Eyta cuaquir cajc uch cutar ur

ay bar binat sihwat, isan Sir sasayi batro. Sir
tamo sihwati rehquit, eyta sihwaro. 2 Ajat baan
sehnacro. Ah ricara isan Sir sasaro. Yahncutra Sir
sasd bitara wadtatara, dhajira bahndc istitiro. Eyta
cuar uchrun itro. Jesus sicor wicayat, isan eyan
wan wadyqueyra. Eyan bitdratara isat istayqueyra.
Istir car eyan wan wadyqueyra. 3 Biyinat Jesusan

wan waata sihwayat, éyinat ur ay bar yajquic etro.
Sir ub cahmor ur ay chdacaro. Jesus uran ay bi eyta
eyin cat eyta chdacaro.

4 Biyinatan ur ay bdr yajcdyatan, éyinatan Sir chi-
hta yajti itro. Ur ay bar yajcayat, Sir chihta yajtiro.
Sir tayar yajcaro. > Uwat ur ay bar yajquey tayar
tunin ac Jesusan cajc uch cutar wijacro. Cuat
imatra Sir tdyari ydjtiro. Ay batra ydjtiro. ¢ Biyinan
Jesucristo jor cuiiti ityatan, éyinat acsar acsar, ur
ay bar yajtiro. Cuatan biyinatan acsar, acsar ur ay
baryajcayat, éyinat Jesucristo tamo sihwatiro. Eyin
ura Jesucristo icar chdtiro. 7 Ajat baan sehnacro.
Yaji jawi. ¢Cahujinat ba cayar yajcajaqui? Ba cayar
yajti acu uch rahcwi. Biyinatan Sir ub cahmar
bahnac ay yajcdyatan eyin Sir ub cahmar ayro.
Jesucristoat Sir ub cahmar ay yajquir eyta éyinat
cat eyta yajcaro. 8 Cuatan biyinatan ur ay bar ya-
jcayatan, €yinra Sisramayro. Sisramat récaram cuar
ah ocso tas ur ay bar yajcaro. Etar Sir wacjan uch
yajquin ac wijacro. Sisramat yajquey et ayin ac
wijacro. 9 Biyinan Sir ima urd cut Sir sasd chdctara
éyinan acsar, acsar ay batra yajtiro. Sir uran eyin
icar chajacrehquit, ay batra yajtiro. Sirima ura cut
Sir sasd yinjac rehquit, ay bar ydjcajatro. 10 Uchta
jaw istataro. Bilyinan Sir sasdtara, biyinan Sisram
sasatara uchta jaw istataro. Blyinatan yajcata ey
yajtitara, éyinan Siray batro. Sisramayro. Biyinatan
rabin sehnac bartara eyin Sirayi batro.

Amémonos Unos a otros
11 Récaram echi isat chihta uchta rahjacro Isan

rahra rahra sehnéc chécataro. 121s urdn is cohtin
ajc Cain ur éytara chdcajatro. Uchicrias cohtin Cain

Sisramay chdjacro. Eyta rehquit ima tanad yau
téjecro. ¢Cohtin Cainat bitara reht tand yau téjequi?
Uchta etar yaujacro. Imatra ur ay bar yajacro.
Eyta cuar tan éyatra ay yajacro. Ay yajac étara yau
téjecro. 13 Etarwan rabinu, ba ay yajcayat, cajc uch
cutar ay bar ydjqueyinat ba quehswayatra ojc siti
jawi. 14 Récaramra isat Sir tayar yajac ques sacata
binro. Ahra isat ititan, Sir jor etiti ohbac itayqueyra.
Isat rabin sehna rehquit, eyta itayqueyra. Cuatan
biyinan Jestus chiwa sehndc bartar, éyinra Sir tayar
ques sdcata binro. 15 Biyinatan uw quehswayatan,
éyinat UW yauwir eyta yajcaro. Baat ititan, biyinat
uw yauyatan, €yinra Sir jor itajatro. 16 Jesusat
is sehnac rehquit, is sacati acu chinjacro. Eyta
chinjac etar isat ititan, Jesusat uw sehnacro. Etar
isat cat cahujin sehndc chdcataro. Eyin sehndc
rehquit eyin siwin acu china tacat siwataro. 17 Bara
oyan chétara, ray chétararabin cahujin oya bartara,
ray bartara, bahat eyta ityat ey tamo sihwatieyra,
ey quin witieyra baat rabin sehnac batro. Sirat uw
sehnac eyta baat rabin eyta sehndc batro. 18 Ajat

baan sehnacro. Isan rahra rahra sehnac chécataro,
Cuw cutar “ajat bah sehnacro,” wacayat, yarisi

batro. Unian sehndctara cahujin obir yajcataro.

Confianza delante de Dios

19 Isatan eyta rahra rahra sehndc chdcayat, isan
uni queney sasa sthwataro. Sir ub cahmar ehur
bér jacataro. 20 Is urat ijmdr quin isat ay bar
yajaquey ehcuc cuar, is Urara Sir ur owarai cutiro.

Siratra bahnacan itro. Etar Sir ub cahmor ehur
bér jacaro. 21 Rabinu, ijmdr urat is quin isat bitara

utar ur ay bar yajti ehcuyeyra, Sir at cahm ayui

batro. 22Isat Sir chihtd yajcaro. Sir ahni chécayta
acu icur bi yajcatatara isat eyta yajcaro. Eyta yajc
rehquit, isat ey quin icur chicayat, eyat is quin eyta
Wwicaro. 23 Sirat uchta yajquin wajacro: “Jesucristo
as wacja sihwawi. Ey tamo sihwawi. Rahra rahra
sehnac chawi,” wajacro, Sirat. Jesucristoat cat eyta
yajquin wajacro. 24 Biyinatan eyta yajcdyatan, eyin
ura Sir icatro. Sir urd cat eyin icatro. Isat uchta
sthwaro. Sir ura is icatro. Isat eyta sihwaro. Sirat
ima Ajcan Camur Eya is quin wijacro. Ey wijac
rehquit, Sir urad is icar sihwaro.

4

El Espiritu de Dios y el espiritu que estad contra el
Cristo
1 As iwoquinu, ricdn to binat teway yinjacro.
Eyinat uchta wacaro: “Ajat Sir ura cut tewro,”
wacaro. Eyta waqui cuar Sir urd cuti téwtiro. Cajc
bahnac cutar bisaran bisaran eyta tewyat sinquin
yinjacro. Bahndquinat Sir ura cut tewic waquin
ajc rahcti jawi. Siraytara, Siray bdrtara ey istin
ac bow yajwi. 2 Uch sihwawi: Biyinatan “Jesu-
cristo sibdrjiyehnjac” wacdyatan, éyinat Sir ura cut
tewro. 3 Cuatdn biyinatan Jesucristo sibdr ji yehnti
wacdyatan, €yinat Sir urd cut téwtiro. Eyinat Cristo
quehsuquib ura cut tewro. Eyta sihwawi. Baatan
Cristo quehsuquib wicata rahjacro. Ahra cajc uch
cuitar bar wijacro.

4Ajatbaan sehnacro. Baan Sirimayro. Eyta bira
baat tewyat sinquin ria catiro. Ba ur wiquiba Siran
eyro. Eyan urdn tahnacro. Cuatan cajc uch cuitar

tewyat sinquin chihtd wiquibra Sisraman eyro. Ey
Urara Sir urd owdrai cutiro.

5> Tewyat sinquin chihtd uch cajc cut binro. Eyta
bira éyinat uch cajc cutar ey ojcor tewro. Cajc uch
cutar bin tewic rehquit, uch cajc cutar Jesus chiwa
bér éyinat ey chihtd rahcro. 6 Cuatan isra Sirayro.
Sir chihta tewro. Eyta bira Sir tamo sihwaquinat
is chihta bar rahcro. Cuatan Siray bar éyinatra is
chihtd cat rahcua bdreyra. Isatan eyta bow yajquir
istataro. Bliyinat Sir chihtd rahcuitara Sir ajcan
Camur Eya eyin ur icatro. Eyta cuar biyinat Sir
chihta rahctitara Sir quehsuquib eyin ur icatro.

Dios es amor

7 As iwoquinu, Sirat uw sehnacro. Isan rahra
rahra sehndc chdcataro.  Biyin rahra rahra
sehndctara, €yinan Sir ura cut sehndac chacaro.
Eyinan Sir sasaro. Sir it binro. 8 Biyinatan sehndc
chatitar éyinatan Sir istiti binro. Sirat uw sehnacro.
Ima uw quin cat cahujin sehnéc chacayro. 9 Siratan
uw sehnac eyan bar ehcujacro. Is quinoan uchta
ehcujacro. Siratan is sehndc reht ima waquij istan
ey ayjacro. Cajc uch cuitar ayjacro. Isan waquij
chihtd cuitar ima jor etiti itayta acu dyjacro. 10Eyta
rehquit, isat ititan, Sirat is sehnacro. Isat ima
sehndc rehquiti Sirat is sehnac chatiro. Cuat im
ura cut is sehnac chajacro. Etar ima wacja ayjacro.
Caruc ojcor yauwin acu ayjacro. Isat ima tayar
yajaquey tunin ac ayjacro. Eyta reht isat ititan,
Sirat is sehnacro.

11 As iwoquinu, Sirat isan eyta sehnac chi-
htara isat cat ijmdar owar rahra rahra eyta sehndc
chdcataro. 12 Istiyati ub cutar Siran anto istitiro.

Cuatanisanuw owarrahrarahrasehnactara, Siran
is ur icatro. Etar cat Sirat uw sehndr yajquir eyta
isat cat eyta caba sehndr yajquic sinro. 13 Isat

uchta sihwaro. Is urdn Sir icatro. Rahra Sir urd is
icatro. Isat eyta sihwaro. Sirat ima Ajcan Camur

Eya is quin wijacro. Eyta wijac rehquit, is ura Sir
icar sihwaro. Ey urd is icar sihwaro. 14 Isat ititan,
Sir imawacjd ayjacro. Uw bahnaquin siwin dyjacro.
Isat eyta istir uw quin eyta ehcuro. 15 Biyinatan
“Jesus Sir waquijrd,” sihwar wacdyatan, eyin ura
Sir icatro. Rahra cat Sir ura eyin icatro.

16 Eyta bijira, isat sthwar ititan, Sirat is sehnacro.
Sirat uw sehnacro. Ima uw quin cahujin sehnac
chac ayro. Eyta bira biyinat uw sehndc itictara,
eyin urd Sir icatro. Rahra cat Sir ura cat eyin
icatro. 17Isat caba sehndc chaquin yajcdy yinjacro.
Eyta yajcdy yinjdc etar Sirat uw quin tayar chiin
cuanyat, isra ayui bar rehcdyqueyra. Cajc uch
cuitar Jesucristo ur ay eyta is cat eyta chacaro.
Eyta bijira is ayui bar rehcdyqueyra. 18 Siratan
isan caba sehnar yajcaro. Siratan is caba sehnar
yajcayat is ayu rehca bareyra. Cuatan biyinan
ayu rehctar éyinat Sirat eyin caba sehnar yajquic
sihwatiro. Biyin ayu réhctara eyin Sirat cuécwata
sihwac étatro.

19 Sirat isan cahmor sehndc chdjacro. Eyta
bira isat rahra Sir sehnacro. Jesus chiwa cat
sehnacro. 20 Cahujinat Sir sehndc waqui cuar,
rabin quehsuro. Biyinatan eyta yajcdyatan, éyinat
tewyat sinro. Biyinatan ijmar ub cut it bin sehnac
bartara éyinatan ub cut istiti biwat bitach sehnar
yajcajatro. Uw it bin sehndc bartara Siran ub cut
istiti biwat bitadch sehndr ydjcajatro. 21 Sirat is quin

uchta yajc ayjacro. Isat Sir sehnactar rabin cat
sehndc chacataro.

)

Nuestra victoria sobre el mundo

1Biyinatan “Sirat Cara Ayin Wajaquin Jesusan ey
ayjac” sihwayatan, éyinan Sir sasaro. Biyinatan tet
sehnactar ey sasa cat sehnacro. 2Isat ititan, isat
Sir sehndctara, Sir chihta ydjctara, isat Sir sasa cat
sehnacro. 3Isat “Sir sehndc” waquictara ey chi-
htd cat yajcataro. Ey chihtawan canaran tahnaqui
batro. Bach tdhnaqui batro. 4 Biyinan Sir sasatar
éyinatan cajc uch cuitar ur ay bar eyin ria catiro.
Isat Jesus Sir wacja ey sihwac rehquit, ur ay bar
bin ria catiro. Ria cati eyin burbar yajcaro. Etar Sir
chihta canardn tdhnaqui batro. 5> Baat ititan, ¢ Blyinat
cajc cutar ur ay bar eyin ria cdtica? Jesusan Sir
wacja sihwaquinat ria catiro.

El testimonio acerca del Hijo de Dios

6 Jesucristo cajc uch cutar wijacro. Wicayat
rih icar siwyat, Sirat ey ayjac ehcujacro. Caruc
ojcor yauyat, ab bicayat, Sirat ey ayjac bucoy
ehcujacro. Rih icar siwyat cutar étani ehcutiro.
Rih icar siwyat cat, ab bicayat cat eyta ehcujacro.
Ima Ajcan Camuran Eyat cat “Sirat Jesus ayjac”
ehcuro. Sir Ajcan Camur Eyan ajc uni téwqueyro.
7 Eyta chihtara, Jesusan Sir wacja ehcuquinan
bayro. @& Rih icar siwyat cutar eyta ehcujacro.
Ab bicayat cutar cat eyta ehcujacro. Sir Ajcan
Camuran Eyat cat eyta ehcuro. Bay binat chiht im
ey ehcuro. Jesusan Sir waquijrd, wacaro. ° Cajc
uch cut uwat ehcuquey isat rahcro. Isat uwat

ehcuquey rahcuictara, Sirat ehcliqueyan Isatan cuit
rahcudtaro. Sirat téwqueyan ayan cuitro. Sirat uw
quin Jesus ojcor wajacro: “Eyan as waquijro,” wa-
jacro. 10 Biyinatan Jesus Sir wacja sthwayatan, eyin
ur icar bay binat ehcujaquey chihta rahcuir ey
tamo sihwaro. Sirat “Jesus as waquijrd,” wajacro.
Biyinat eyta tewic eyan uni sihwati cudcayatan,
éyinatan Siran téwyatib sihwaro. Sirat eyta wajac
uni sihwati étarwan, Siran téwyatib sthwaro. 11 Sirat
is quin uchta wajacro. Isra ima owar ohbac etiti
itin ac ajc waajacro. Ima wacja chihta cuitar
uwa eyta itin ajc waajacro. 12 Sir wacja biyin ur
icar chdcayatan, éyinan Sir owdar ohbac etiti itataro.
Cuatan Sir wacja biyin ur icar chati cudcayatrun
éyinra Sir jor itajatro.

Conclusiony consejos finales

13Jesusan Sir wacja sihwaquin ac ajat eyta cuih-
sujacro. Baan Sir owar ohbac itata ey istayta acu
cuihsuro. Eyta sihwayta acu cuihsuro. 14Isat Sir
quin conin ac ehuri batro. Isat ititan, Sir imat
bi yajc cuntara isat ey racar conyat, Sirat is conic
rahcro. Eyta cudcayat, isat Sir quin conin ac ehuri
batro. 15Isat ititan, is conquey Sirat rahcro. Is
conquey rahcuicrehtisat ititan, icir racar conictar
Sirat ey wicaro. 16 Ay bar yajquic ajquir cat, ajquir
cat yajcaro. Ay bar yajquic ac istly yajquir, Sir oj-
cor conyat, Sirat sicor tan wan chdcataro. Ima owar
ohbac etiti itin ajc wadtaro. Biyinat rabin eyta ay
bar yajquicityat, éyinat Jesus chiwa cutar conataro.
Eyta conyat, Sirat Jesus chiwa quin im owar itin ajc
waataro. Eyta cuar ajc ajquir ay bar yajcayat, ey
tayar ques sdcayqueyra. Jesus chiwat eyta yajquic

ityat, ey cutar conata watiro. 17 Ay bar ydjquican ajc
bahnacan Sir tayar yajcaro. Eyta cuar ajc ajquir
ay bdr yajcayat Sir ojcor conyat, Sirat tayar bar
chacataro. Ey tayar ques saca bareyra.

18 Isat {titan, biyinan Sir im urd cut Sir sasa
chdjactara, éyinat acsar, acsar Sir tayar yajca
béareyra. Cuatdn Sir ima wacjat eyin obir ya-
jcayqueyra. Eyta obir yajcayat, ay bar yajc dyqueyat
eyin cayar ydjcajatro.

19 Isat ititan, isan Sir imayro. Cuatdn cajc uch
cutar Jesus chiwa bar éyinra ay bar yajc ayqueyayro.
Eyinatra ay bar yajc ayquey chihta yajcaro.

20 Isat ititan, Sir wacja cajc uch cuitar wijacro.
Wiquir car is quin urd wijacro. Sir queney istayta
acu is ura wijacro. Isat eyta itro. Etar is uran Sir
queney icar chajacro. Ey wacja Jesucristo icar cat
chdjacro. Jesucristo Sir quéneyro. Ey chihtd cuitar
uwan Sir owdr ohbac etiti ftataro. 21 Ajat baan
sehnacro. Uwat sirir Orojoquey tamora sihwati
jawa. Sir queney tamo sihwawi.

